ՀԻՄՆԱՎՈՐՈՒՄ
	1.
	Անհրաժեշտությունը

	
	Որոշման նախագծի ընդունումը պայմանավորված է ՀՀ Շիրակի մարզի Առափի համայնքի սողանքային գոտում գտնվող 1-ին փողոցի թիվ 76 հասցեի վթարային բնակելի տան բնակիչ Մնացական Բաղդասարյանի, Ախուրյան համայնքի Ջրառատ բնակավայրի բնակիչ Արտակ Ալոյանի բազմազավակ (ունեն 9 անչափահաս երեխաներ) ընտանիքի  և Պեմզաշեն համայնքի 1-ին փողոցի 4-րդ նրբանցք 1 փակուղի թիվ 3 հասցեի վթարային բնակարանի բնակիչ Հայկազ Սարոյանի ընտանիքի բնակարանային խնդիրների լուծելու և Արարատի Ոկֆ բանավանիփակ դրենաժային համակարգի հիմնանորոգման աշխատանքներն շարունակելու անհրաժեշտությամբ:

	2.
	Ընթացիկ իրավիճակը և խնդիրները

	
	1.ՀՀ արտակարգ իրավիճակների նախարարության <<Սեյսմիկ պաշտպանության հյուսիսային ծառայություն>> ՊՈԱԿ-ի կողմից 04.09.2017թ. տրված ՀՀ Շիրակի մարզի Առափի գյուղի 1-ին փողոցի 76 տան տեխնիկական վիճակի վերաբերյալ եզրակացության համաձայն՝ Մնացական Սարիբեկի Բաղդասարյանի բնակելի տունը գնահատվել է չորրորդ աստիճանի վթարայնության: Տան հետագա անվտանգ և նորմալ շահագործումը տեղանքին բնորոշ հաշվարկային սեյսմիկ ազդեցությունների դեպքում չի երաշխավորվում: Տունը շահագործման համար պիտանի չէ և անտեղի է նրա վերականգնումն ուժեղացմամբ և սեյսմազինվածության բարձրացմամբ: 
Մնացական Սարիբեկի Բաղդասարյանի 5 անձից բաղկացած ընտանիքը գտնվում է սոցիալապես ծանր վիճակում և բնակվելու այլ վայր չունի /այժմ բնակվում է վարձակալած բնակարանում/:
Ախուրյան համայնքի Ջրառատ բնակավայրի բնակիչ Արտակ Սամվելի Ալոյանի 11 անձից (որից 9-ը՝ անչափահաս երեխաներ) բաղկացած բազմազավակ ընտանիքը բնակվում է Ջրառատ համայնքում 1950-ական թավականներին կառուցված՝ այլ քաղաքացու պատկանող բնակելի տանը, որն ունի անկանոն քարե շարվածք և փայտյա ծածկ: Այն գտնվում է վթարային (կիսախարխուլ) վիճակում: Տունը չունի կոմունալ հարմարություններ և բավարար մակերես բազմազավակ ընտանիքի նորմալ բնակության համար: 
Արտակ Սամվելի Ալոյանի 11 անձից բաղկացած ընտանիքը գտնվում է սոցիալապես ծանր վիճակում և բնակվելու այլ վայր չունի:  
«Մուրադ Տիգրանյան» անհատական ձեռնարկության կողմից 18.07.2018թ. տրված ՀՀ Շիրակի մարզի Պեմզաշեն գյուղի 1 փողոց 4-րդ նրբանցք, 1 փակուղի, թիվ 3 տան տեխնիկական վիճակի վերաբերյալ եզրակացության համաձայն՝ Հայկազ Կամսարի Սարոյանի բնակելի տունը գնահատվել է չորրորդ աստիճանի վթարայնության: Տունը կառուցվել է 1920-ական թվականներին, երկարատև շահագործումից և 1988 թվականի երկրաշարժի ազդեցությունից դարձել է վթարային և կոնստրուկցիաների ցածր մնացորդային կրողունակության պատճառով այն ենթակա չէ ամրացման: Տան հետագա շահագործումը տվյալ տեղանքին բնորոշ սեյսմիկ ազդեցության դեպքում չի երաշխավորվում: 
Հայկազ Կամսարի Սարոյանի 3 անձից բաղկացած ընտանիքը գտնվում է սոցիալապես ծանր վիճակում և բնակվելու այլ վայր չունի:
Տեղում կատարված ուսումնասիրությունների արդյունքում պարզվել է նաև, որ ՀՀ Շիրակի մարզի բնակավայրերում նմանատիպ բնակարանային խնդիր ունեցող ընտանիքներից առաջնահերթ բնակապահովման կարիք ունեն հատկապես վերը նշված ընտանիքները (բնակվում են կյանքի համար վտանգ հանդիսացող վթարային բնակարաններում, որոնք զուրկ են նաև տարրական կոմունալ հարմարություններից):
2. ՀՀ Արարատի մարզպետարանին ՀՀ կառավարության 18 մայիսի 2017 թվականի թիվ 571-Ն որոշմամբ 99964,3 հազ.դրամ գումար է հատկացվել ՛՛Արարատ քաղաքի ՈԿՖ բանավանի փակ դրենաժային համակարգի հիմնանորոգման՛՛ ծրագրի իրականացման  նպատակով: 

՛՛Արարատ քաղաքի ՈԿՖ բանավանի դրենաժային համակարգի հիմնանորոգում՛՛ ծրագրի նախագծանախահաշվային փաստաթղթերի պատվիրատուն հանդիսանում է Արարատի քաղաքապետարանը: Կայացած մրցույթի արդյունքում հաղթող է ճանաչվել ՛՛Վահրադյան Շին՛՛ ՍՊԸ-ն, որի հետ  ՀՀ Արարատի մարզպետարանը 28.08.2017 թ-ի  ՛՛Վահրադյան Շին՛՛  ՍՊԸ-ի  հետ  կնքել  է  թիվ  ՛՛ԱՄ-ՀԲՄԱՇՁԲ-17/01՛՛  պայմանագիրը վերոնշյալ օբյեկտի հիմնանորոգման աշխատանքների կատարման համար 81000,0 հազ. դրամ պայմանագրային գումարով, որի  աշխատանքները նախատեսված էին ավարտելու 2017 թ-ի նոյեմբերի 15–ին, սակայն կապալառու կազմակերպության կողմից սահմանված ժամկետում պայմանագրով ստանձնած  պարտավորությունները չեն կատարվել:


Պատվիրատու կողմը հաշվի առնելով, որ նախատեսված ժամկետում աշխատանքները չեն ավարտվել և պատվիրատուին սահմանված կարգով աշխատանքների հանձնումը դարձել է ակնհայտ անհնար, հիմք ընդունելով պայմանագրի 3.1.4 կետի ՛՛բ՛՛ ենթակետը, 22.11.2017 թ-ի միակողմանի լուծել է 28.08.2017 թ-ի ՛՛Վահրադյան Շին՛՛ ՍՊԸ-ի հետ կնքված թիվ  ՛՛ԱՄ-ՀԲՄԱՇՁԲ-17/01 ՛՛ ծածկագրի գնման  պայմանագիրը :


Մինչև պայմանագրի լուծումը կապալառու կազմակերպությունը իրականացել է պոմպակայանի և ջրընդունիչ հորի փոսային քանդում էքսկավատրով 3-րդ կարգի թաց գրունտներում, կուտակված ջրերի մեխանիկական եղանակով հեռացում, պատերի և հատակի մոնոլիտ բետոնացում, շուրջ 150 գ/մ դրենաժային խողովակաշարի տեղադրման շին մոնտաժային աշխատանքներ: 


Պատվիրատուն  օբյեկտի հիմնանորոգման 81000,0 հազ. դրամ շինմոնտաժային աշխատանքների համար նախատեսված գումարից վճարումներ չի կատարել կապալառուին: Վճարումներ չեն իրականցվել նաև  տեխնիկական հսկողություն իրականացնող կազմակերպությանը 420,0 հազ. դրամ և հեղինակային հսկողություն իրականացնող կազմակերպությանը 500.0 հազ. դրամ:   Կապալառուի կողմից սահմանված կարգով ընդունված շինմոնտաժային աշխատանքների վերաբերյալ, կազմված և հաստատված կատարողական ակտեր բնականաբար նաև վճարման հաշիվ  պատվիրատուին չեն ներկայացվել:


Խնդրի վերաբերյալ ՛՛Վահրադյան Շին՛՛ ՍՊԸ-ն համապատասխան հայցով դիմել է դատարան, դատական պրոցեսի ընթացքում կողմերը եկել են հաշտության, որի արդյունքում ՀՀ Արարատի և Վայոց Ձորի ընդհանուր իրավասության առաջին ատյանի դատարանի 15.06.2018 թ-ի թիվ ԴԴ24/Ե-5335/18 վճռով, հաստատվել է ՀՀ Արարատի մարզպետարանի և ՛՛Վահրադյան Շին՛՛ ՍՊ ընկերության միջև 18.04.2018 թ-ին կնքված  հաշտության պայմանագրիը: Հաշվի առնելով այն հանգամանքը, որ անավարտ շինարարական օբյեկտը հանդիսանում է անչափ կարևոր, որտեղ շահառուները Արարատ քաղաքի բազմաբնակարան շենքերի բնակիչներ են և նրանց կողմից տարիներ շարունակ բարձրացրած խնդիրը  մնացել է անավարտ, ուստի հաշվի առնելով խնդրի կարևորությունը նախատեսվում է ՀՀ Արարատի մարզպետարանին հատկացնել 16,397.3 հազ. դրամ` փաստացի կատարված աշխատանքի համար:

	3.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակել է ՀՀ տարածքային կառավարման և զարգացման նախարարության կողմից:

	4.
	Ակնկալվող արդյունքը

	
	Որոշման նախագծի ընդունմամբ ակնկալվում է լուծել ՀՀ Շիրակի մարզի Առափի համայնքի սողանքային գոտում գտնվող 1-ին փողոցի թիվ 76 հասցեի վթարային բնակելի տան բնակիչ Մնացական Բաղդասարյանի, Ախուրյան համայնքի Ջրառատ բնակավայրի բնակիչ Արտակ Ալոյանի բազմազավակ (ունեն 9 անչափահաս երեխաներ) ընտանիքի  և Պեմզաշեն համայնքի 1-ին փողոցի 4-րդ նրբանց 1 փակուղի թիվ 3 հասցեի վթարային բնակարանի բնակիչ Հայկազ Սարոյանի բնակարանային խնդիրները և ավարտին հասցնել Արարատի ՈԿՖ բանավանի փակ դրենաժային համակարգի հիմնանորոգման աշխատանքները:


ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

